
Çитĕнет унта вăрман.

Çавăнта эпир ĕçленĕ, —

Астăвать-ши тусăм ман!



Унтанпа нумай çул иртрĕ.

Хамăр лартнă йывăçсем

Йăлăма йăлт илемлетрĕç —

Пӳ çитми те халь вĕсем!



«Эс мана манан пуль, — теттĕн, —

Кĕç каятăн хулана...»

Куларах сана итлеттĕм,

Ĕненместĕнччĕ мана.



Савăнса халь таврăнатăп

Хамăн савнă ялăма.

Кăмăлтан пăхса сăнатăп

Ешĕл тумлă йăлăма.



Пуç тайса кĕтсе илеççĕ

Куç пек ырă чечексем.

Чĕрене çĕклентереççĕ

Сан куçу пекех вĕсем.

  